
XUSTIFICACIÓN

Dous motivos fundamentais xustifican a solicitude deste grupo de traballo:

1. Por nunha banda, sentimos a necesidade de compartir, de consensuar a didáctica das linguas, de todas as linguas, e de articular os nosos esforzos de xeito coordinado na procura de que o noso alumnado acade unha boa competencia lingüística.

2. Por outra, coñecemos nunha recente actividade formativa novas posibilidades para integrar estes esforzos e organizar mellor o noso traballo, e pretendemos profundar no seu potencial a través da práctica no centro. Trátase do Tratamento integrado das linguas (TIL)
Hai tres ideas que subxacen e sustentan esta nosa iniciativa; son tres conceptos de gran importancia e interese no ámbito da didáctica das linguas e no noso marco lexislativo desde xa hai anos; son os seguintes:

· O concepto de competencia e, en particular, de competencia en comunicación lingüística

· O Marco Común de Referencia Europeo para as linguas.

· O proceso de normalización e dinamización lingüística en Galicia.

No texto do citado Marco Común Europeo defínese un concepto clave para entender esta proposta formativa; é o concepto de Competencia plurilingüe e multicultural:

A competencia plurilingüe e multicultural fai referencia á capacidade de utilizar as linguas para fins comunicativos e de participar nunha relación intercultural na que unha persoa, en canto axente social, domina – con distinto grao – varias linguas e posúe experiencia de varias culturas. Esto non se contempla como a xustaposición ou superposición de competencias diferenciadas, senón como a existencia dunha competencia complexa, ou mesmo composta, que o usuario/a pode utilizar. (Consello de Europa, 2003, p. 183)

Pois é no marco desta competencia plurilingüe e multicultural onde se sitúa esta proposta que detallamos a continuación. Trátase, logo, de traballar máis aló dunha visión tradicional de ensino e aprendizaxe das linguas (léase no noso caso: lingua galega, lingua castelá e tamén linguas inglesa e francesa). Trátase de superar iniciativas departamentais, independentes e mesmo impermeabeis e de incitar procesos de colaboración, de tratamento integrado das linguas, no eido dun ensino inspirado nunhas competencias clave.

Existen varios referentes teóricos que avalan esta proposta, entre os que destacamos o concepto de Competencia subxacente común, tirado dos traballos de J. Cummins nos anos 80, e de ampla aceptación na actualidade, que inspiran as propostas do Marco.

Galicia é unha comunidade especialmente indicada para innovar neste eido. Contamos – ao igual que outras comunidades do Estado – con dúas linguas oficiais, tamén con dúas linguas estranxeiras nos estudos non universitarios e un número crecente de linguas maternas diferentes no alumnado de diversa procedencia. Esta é unha situación complexa que precisa de iniciativas axeitadas. O marco específico para estas propostas é o Proxecto lingüístico de cada centro, e desde este marco teríase que traballar.

Asistimos decote a un ensino das linguas esencialmente departamentado, que non propicia a competencia plurilingüe, senón máis ben unha múltiple competencia monolingüe de dubidosa calidade. Propicia asimesmo o descoñecemento do traballo entre o profesorado de linguas, o que dá lugar a repeticións, redundancias, superposicións e mesmo confusións no alumnado. En lugar de aproveitar o traballo dos demais, repetimos unha e outra vez os mesmos contidos, as mesmas actividades levemente diferentes entre sí.

Asistimos tamén a un debate perenne sobre un reparto de horas lectivas entre as diferentes linguas, un debate improdutivo e pernicioso, alonxado do asunto esencial, da mellora da calidade da educación do alumnado; a mellora das súas competencias básicas, entre as que destaca como clave a competencia en comunicación lingüística (que inclúe todas as linguas do currículo). O asunto non é repartirse o horario; a cuestión é integrar o tratamento, coordinar e compartir obxectivos, contidos, avaliación e metodoloxía no traballo das linguas. Este é o enfoque da proposta que – a grandes trazos – debullamos a continuación, e que pretende:

· Mellorar a competencia en comunicación lingüística do alumnado.

· Dinamizar a planificación lingüística do centro.

· Conducir hacia uns procesos de ensino e aprendizaxe de linguas baseados nun enfoque comunicativo e nunhas competencias clave.

· Racionalizar e optimizar os recursos humanos e institucionais para o ensino das linguas.

· Establecer canles para a normalización lingüística.

· Mellorar a formación do profesorado a respecto do plurilingüismo.

OBXECTIVOS

Dentro deste marco pedagóxico, e como obxectivos concretos e significativos para este primeiro paso dun proceso de formación poderiamos establecer os seguintes obxectivos:

· Experimentar propostas de ensino e aprendizaxe de linguas centradas no desenvolvemento da competencia en comunicación lingüística do alumnado.

· Dinamizar a planificación lingüística do centro.

· Traballar en equipo e mellorar a nosa formación profesional.
PROGRAMA DE CONTIDOS E ACTIVIDADES

	ACTIVIDADES PREVISTAS
	CONTIDOS A TRATAR
	TEMPOS

	Xuntanza 1
	· Presentación da proposta, dinamización do grupo.

· Sondeo de ideas previas

· Revisión do PLC

· Primeiro borrador do proxecto

Contaremos coa presenza do/a asesor/a do CFR.
	Nov.Dec

	Xuntanza 2
	· Deseño definitivo do proxecto
· Tarefas, tempos, responsables
	Nov.Dec

	Traballo individual/equipos
	
	Xaneiro

	Xuntanza 3
(podería ser compartida)
	· Seguimento do proceso
· Avaliación do desenvolvemento dos proxectos

· Asesoramento e docencia externa
	Febreiro

	Traballo individual/equipos
	
	Febreiro

	Xuntanza 4
	· Avaliación final do proceso

· Conclusións

· Revisión do PLC
Contaremos coa presenza do/a asesor/a do CFR.
	marzo

	(*) Xuntanza 5
(podería ser compartida)
	Posta en común de experiencias similares de distintos grupos e centros.
	Marzo/abril


METODOLOXÍA

A actividade consistirá no deseño e posta en práctica nas aulas dunha proposta didáctica que integre obxectivos e contidos de áreas lingüísticas e non lingüísticas ao abeiro da realización dun pequeño proxecto ou tarefa práctica e contextualizada, centrada no desenvolvemento de competencias clave do alumnado.
Consideramos necesarias varias xuntanzas do equipo de traballo (catro/cinco sesións) para o deseño (unha sesión), o seguimento (dúas sesións) e a avaliación do proceso (unha sesión). Asemade consideramos preciso o asesoramento ao longo do proceso e máis a docencia a cargo de persoas expertas ao menos en dous momentos clave: no deseño da proposta didáctica e máis na sesión final de avaliación.

Asimesmo, unha parte do tempo (seis horas) adicarémolo á posta en práctica nas aulas deste pequeño proxecto integrado.

Daquela, solicitaremos a certificación de 20 horas para o desenvolvemento deste grupo de traballo.

A memoria final da experiencia e as decisións de futuro que se tiren das conclusións de avaliación procuraremos que pasen a formar parte dos documentos de centro (programacións de área/ciclo e PLC).

ORGANIZACIÓN DE RECURSOS HUMANOS E MATERIAIS

Este grupo de traballo consistirá no esencial no establecemento dunha serie de tempos específicos para compartir información, poñer en común as ideas e os coñecementos de cada un/ha dos membros do equipo e deseñar e poñer en práctica un (ou máis) pequenos proxectos que nos proporcionen a posibilidade de observar e valorar o potencial educativo dunha nova metodoloxía para a didáctica das linguas.
Daquela, contamos xa cos recursos humanos e materiais esenciais para o desenvolvemento do proxecto. Somos nós, o equipo e máis os tempos e os espazos das nosas aulas e máis algúns de fóra do horario lectivo. Contamos con equipamento e recursos suficientes para empezar.

Precisaremos, iso sí, de algunhas axudas:

· Asesoramento e apoio do CFR a través da/o asesor/a do ámbito lingüístico

· seguimento de persoas expertas no desenvolvemento de proxectos deste tipo.

· Un pequeño orzamento para material bibliográfico de consulta e estudo e máis para o material funxible preciso para a elaboración da documentación.

AVALIACIÓN

Avaliaremos este proxecto atendendo aos motivos que nos moven e obxectivos que configuran o seu deseño, isto é:

· Pretendemos experimentar cunha metodoloxía activa e procesual, centrada na competencia en comunicación lingüística e interdisciplinar.

· Queremos dinamizar a planificación lingüística no noso centro

· Traballar en equipo e mellorar a nosa formación
Daquela podemos centrar as nosas reflexións sobre o proceso en algúns indicadores precisos:

	
	INDICADOR
	CRITERIO DE VALORACIÓN
	TEMPORALIZACIÓN

	Desenvolvemento dun pequeño proxecto
	Deseñamos un proxecto
	Si/non
	

	
	Puxemos en práctica co alumnado a proposta
	Si/non
	

	
	Valoramos o seu desenvolvemento
	Si/non
	

	
	O alumnado valorou o seu desenvolvemento
	Si/non
	

	Revisión do PLC
	Revisamos o noso PLC
	Si/non
	

	
	Cambiamos o noso PLC
	Si/non
	

	Traballo en equipo
	Traballamos en equipo (Coñecemos e utilizamos algunhas técnicas de equipo e valoramos a súa eficacia)
	Si/non
	

	
	O traballo en equipo mellora o noso traballo
	Si/non
	

	Desenvolvemento profesional
	Aprendemos novas ideas, enfoques, propostas…
	Si/non
	

	
	Aprendemos técnicas, estratexias, propostas prácticas…
	Si/non
	

	
	Aprendemos novas actitudes, valores…
	Si/non
	

	
	Disfrutamos
	Si/non
	

	
	Pensamos continuar neste camiño
	Si/non
	

	As reflexións e conclusións que xurdan da avaliación final de todo este proceso ficarán reflictidas na memoria final.
	


TEMPORALIZACIÓN

(*) Que días da semana e en que horarios imos establecer as xuntanzas de traballo. Durante que período de tempo desenvolveremos o proxecto.

NECESIDADES ORZAMENTARIAS

	Docencia externa
	

	Materiais funxible e/ou bibliográfico
	

	Axudas a custo e desprazamentos
	

	Total
	


INDICACIÓN EXPRESA DE NON INCOMPATIBILIDADE

A presente actividade non conta con ningunha outra achega económica e non se ten solicitado. Ningún dos membros incorren en ningunha das incompatibilidades establecidas pola convocatoria.
En …….. a …. De ….. de 2014
Asdo. O/A coordinador/a

